
dieđetuvvum, gâl'ga nub'be læt fǫrman'nen jâ nub'be fâst visëfǫrman'nen,
fylkësmanne visub mærradusâ miel'dĕ.

14. §. Fǫrmanne val'de.

Fǫrmannest læ val'de âd'det boaʒŏguottom-distrivtâ jǫt'tesabmĕlâǯǯâidi
dâid gǫč'čomiid jâ sīst gai'bedit dâm vække, mâid
dārbâšâ vai sat'ta doaimâtit dâid gædnĕgâsvuođâid mâk su
âl'dĕ læk.

Sudnji gulla vela ǫwdâstvas'tadusâ harrai vâhagâ ǫwdâst
mâid bǫc'cuk læk dâkkâm, doaimâtit boaʒŏguottom-distrivtâ
jǫt'tesabmĕlâǯǯâi bǣlest, mâidai soappât vâhagmavso jâ gǫloimak'semâ
âl'dĕ.

15. §. Fǫrmanne jâ visëfǫrmanne gædnĕgâsvuođâk.

Fǫrmannest jâ visëfǫrmannest læ gædnĕgâsvuottâ dar'kelit
čuovvot dâid mærradusâid mâid Gǫnâgâs âd'da sǫd'nu bârgo harrai.

Âttĕ visëfǫrman'ne læ âd'nujuvvum fǫrman'nen dâhjĕ læ
doaimâtâm fǫrmanne bârgo dâggar dappatusâst goas sūst ī læm
dâsâ val'de, dât ī likkât dâla lāgadusâ lāgâlâšvuođâ.

16. §. Njuolgâdusčālâ.

Boaʒŏguottom-distrik'tii dâhjĕ ǫk'tâsâǯǯât ǣnĕb boaʒŏguottom-distrivtâidi
dâhjĕ boaʒŏsuokkânii, gǫst dâggar læ, sat'ta
fylkësman'ne âd'det njuolgâdusčāllâgâ ǫr'dnim vāras boaʒŏǣlatusâ
jâ jǫt'tesabmĕlâǯǯâi gâs'kâvuođâ dilalâšvuođaid.

Ǫw'dâlgǫ fylkësman'ne âd'da njuolgâdusčāllâgâ, gâl'ga sāmefal'de
dâhjĕ, gǫst ī læk sāmefal'de, de fylkësman'ne dâhjĕ dât gæsâ
fylkësman'ne læ vuoi'gâdvuođâ âd'dam, ǫvtâ-rādest fǫrmānniin
(fǫrmānniiguim) jâ visëfǫrmānniin (visëfǫrmānniiguim), gæsâ
(gæidâ) aš'še guos'ka, rākkâdit fǫršlāǥâ njuolgâdusčāllâgii, jâ
čuog'gânæmest, mâsâ fǫršlāǥâ-rākkâdæg'gje mærredâ aige, jâ mâid
sǫn dieđetâ jâ stiw'ri, gâl'ga dât fǫršlāǥâ ǫw'dandiv'vujuvvut dâidâ
jǫt'tesabmĕlâǯǯâidi gæidâ aš'še guos'ka, sīn oai'velâ gullâm vāras.

Sæmmă lakkai mænnoduvvu, gǫ njuolgâdusčāllâgâ nubbastut'tem
dâhjĕ hei'tujubmaibuk'tem læ ar'vâlusâ vuol'dĕ.

17. §. Boaʒŏǣlatus-fǫn'dâ.

Juokkĕ boaʒŏguottom-distrik'tii dâhjĕ ǫk'tâsâǯǯât ǣnĕb boaʒŏguottom-distrivtâidi
dâhjĕ juokkĕ boaʒŏsuokkânii, gǫst dâggar læ,

